PWYLLGOR SGRIWTINI CORFFORAETHOL

Cofnodion y cyfarfod a gynhaliwyd ar 17 Medi 2024

YN BRESENNOL:

WRTH LAW:

HEFYD YN
BRESENNOL.:
YMDDIHEURIADAU:

Cynghorydd Douglas Massie Fowlie (Cadeirydd)
Cynghorydd Dyfed Wyn Jones (ls-gadeirydd)

Cynghorwyr R LI Jones, Jackie Lewis, Llio Angharad Owen,
Keith Roberts, Alwen Pennant Watkin, Arfon Wyn a Sonia Williams

Aelodau Cyfetholedig:

Mrs Wenda Owen (Yr Eglwys yng Nghymru),
Mr John Tierney (Yr Eglwys Gatholig)

Aelodau Portffolio

Cynghorydd Robin Williams — Dirprwy Arweinydd ac Aelod Portffolio

Cyllid,

Cynghorydd Neville Evans — Aelod Portffolio Hamdden, Twristiaeth a
Morwrol,

Cynghorydd Carwyn Jones — Aelod Portffolio Busnes Corfforaethol a
Phrofiad Cwsmer,

Cynghorydd Alun Roberts — Aelod Portffolio Gwasanaethau Oedolion
a Diogelwch Cymunedol,

Cynghorydd Dafydd R Thomas — Aelod Portffolio Priffyrdd, Gwastraff
ac Eiddo

Prif Weithredwr,

Dirprwy Brif Weithredwr,

Cyfarwyddwr Swyddogaeth (Busnes y Cyngor)/Swyddog Monitro,
Cyfarwyddwr Swyddogaeth (Adnoddau)/Swyddog Adran 151,
Cyfarwyddwr Addysg, Sgiliau a Phobil Ifanc,

Pennaeth Proffesiwn (AD) a Thrawsnewid,

Pennaeth Democratiaeth,

Pennaeth Rheoleiddio a Datblygu Economaidd,

Pennaeth Gwasanaethau Tai,

Pennaeth Priffyrdd, Eiddo a Gwastraff,

Pennaeth Gwasanaethau Oedolion,

Rheolwr Rhaglen, Cynllunio a Pherfformiad Corfforaethol (GP),
Prif Swyddog Gwarchod y Cyhoedd (TO),

Swyddog Sgriwtini (EA),

Swyddog Pwyllgorau (MEH),

Swyddog Gweddarlledu (FT).

Dim

Cynghorwyr Aled M Jones, leuan Williams.

Mrs Gillian Thompson — Rhiant Lywodraethwr — Sector Ysgolion
Cynradd.

Cynghorydd Gary Pritchard — Dirprwy Arweinydd ac Aelod Portffolio
Tai, Planc a Gwasanaethau leuenctid,

Cynghorydd Dafydd Roberts — Aelod Portffolio Addysg a'r Gymraeg.
Rheolwr Sgriwtini (AD).



DATGANIAD O DDIDDORDEB

Fe wnaeth y Cynghorydd Jackie Lewis ddatgan buddiant personol yn gysylitiedig ag
unrhyw eitem sy’n cyfeirio at Fenter Mén a’r economi.

COFNODION Y CYFARFOD BLAENOROL

Cadarnhawyd bod cofnodion y cyfarfod blaenorol o’r Pwyllgor Sgriwtini Corfforaethol a
gynhaliwyd ar 13 Mehefin, 2024 yn gywir.

MONITRO PERFFORMIAD:CERDYN SGORIO CH1 2024/25

Cyflwynwyd adroddiad y Pennaeth Proffesiwn (AD) a Thrawsnewid, a oedd yn cynnwys y
Cerdyn Sgorio Corfforaethol ar gyfer Chwarter 1 2024/2025, i'w ystyried gan y Pwylligor.

Cyflwynwyd yr adroddiad gan y Cynghorydd Carwyn Jones, Aelod Portffolio Busnes y
Cyngor a Phrofiad Cwsmer a nodwyd bod yr adroddiad ar gyfer 2024/25 mewn fformat
newydd a’i fod yn nodi perfformiad y Cyngor yn erbyn yr amcanion strategol yng Nghynllun
y Cyngor. Mae nifer o’'r Dangosyddion Perfformiad Allweddol yn newydd, nid oes gan rhai
ohonynt dargedau ar hyn o bryd ac maent yno i osod gwaelodlin, gyda rhywfaint o ddata
ddim ar gael tan ddiwedd y flwyddyn. Fodd bynnag bydd tueddiadau’n cael eu monitro o
Chwarter 2 yn ystod 2024/25 gyda’r nod o osod targedau yn 2024/25. Nododd bod 94% o’r
dangosyddion sydd & thargedau, ac a gafodd eu monitro yn ystod y chwarter, yn
perfformio’n dda. Cyfeiriodd at ddau ddangosydd sydd angen sylw: Ceisiadau Rhyddid
Gwybodaeth a dderbyniodd ymateb o fewn yr amserlen a chanran y busnesau risg uchel a
gafodd eu harchwilio yn unol &'r safonau hylendid bwyd. Aeth y Cynghorydd Carwyn
Jones ymlaen i ddweud bod 68.46% o ddisgyblion blwyddyn 11 yn astudio’r Gymraeg fel
iaith gyntaf. Mae’r dangosydd hwn yn perfformio’n dda gyda statws Ambr, a dywedodd ei
fod yn gobeithio gweld hyn yn cynyddu. Cyfeiriodd at y Gwasanaethau Plant, sy’n
perfformio’n well na’r targedau ac at y Gwasanaethau Hamdden lle mae dros 130,000 wedi
defnyddio’r gwasanaeth, sy’n uwch na’r targed o 115,000. Mae canran presenoldeb
disgyblion ysgolion cynradd wedi cynyddu ers y pandemig. Roedd perfformiad da hefyd o
ran datblygu tai Cyngor newydd gyda 22 o dai newydd yn cael eu datblygu yn ystod y
cyfnod, ac o ran prynu cyn Dai Cyngor yn 6l i'w gosod fel Tai Cyngor gyda 16 o dai preifat
yn dod yn dai rhent cymdeithasol unwaith eto o gymharu a tharged o 11 drwy’r ymyraethau
Tai Gwag. Roedd canran y ceisiadau gorfodi cynllunio a ymchwiliwyd iddynt o fewn 84
diwrnod yn 97% yn erbyn targed o 80% a chanran yr unedau busnes a osodwyd yn 86%.
Aeth ymlaen i ddweud bod canran y strydoedd sy’n lan yn 96.60% yn dilyn archwiliad gan
yr Adran Briffyrdd, sy’n uwch na’r targed. Mae 12% o fflyd y Cyngor yn gerbydau carbon
isel ac felly mae’r dangosydd yma’n perfformio’n dda.

Fe wnaeth yr Aelodau nodi’r perfformiadau da yn ystod Ch1 a diolch i'r Swyddogion a staff.
Wrth graffu ar yr adroddiad, codwyd y pwyntiau canlynol gan y Pwyllgor a chafwyd ymateb
gan yr Aelod Portffolio Busnes Corfforaethol a Phrofiad Cwsmer a’r Swyddogion.

o Mae 94% o ddangosyddion perfformiad yr Awdurdod gyda thargedau wedi’u
monitro wedi perfformio’n dda, sy’n adroddiad cadarnhaol ar ddiwedd Chwarter 1.
Gofynnwyd pa sicrwydd y gellir ei roi y bydd y 2 ddangosydd arall yn gwella.

e Archwiliadau Hylendid Bwyd - nodwyd bod 22 o safleoedd wedi cael eu harchwilio
yn erbyn targed o 31. Mae diffyg adnoddau i gynnal yr archwiliadau hyn wedi achosi



problemau a bu’n rhaid rhoi blaenoriaeth i safleoedd bwyd risg uchel. Mae rhaglen
waith wedi cael ei rhoi ar waith yn y gwasanaeth i gydymffurfio &’r safonau hylendid
bwyd.

Ceisiadau Rhyddid Gwybodaeth — derbyniwyd cyfanswm o 247 o geisiadau
Rhyddid Gwybodaeth yn ystod y chwarter ac mae’r ceisiadau hyn yn cynnwys nifer
uchel o gwestiynau. Fel yr adroddwyd yn y cyfarfod diwethaf mae camau lliniaru
wedi cael eu rhoi ar waith yn cynnwys datblygu system CRM gyda’r nod o greu
dashfwrdd a fydd ar gael ar gyfer pob Rheolwr Gwybodaeth, fel y gallant weld y
cerdyn sgorio yn ddyddiol ac edrych ar geisiadau, amserlenni, cynnydd ac
ymatebion hwyr. Fel y nodwyd, roedd cyfanswm o 247 o geisiadau Rhyddid
Gwybodaeth yn ystod y cyfnod ac ymatebwyd i 205 ohonynt o fewn yr amserlen.
Mae'r Cyngor yn parhau i fod yn ymrwymedig i gynyddu'r gyfradd ymateb ar gyfer
ceisiadau Rhyddid Gwybodaeth, ond oherwydd yr angen i wneud arbedion, mae
rhywfaint o leihad mewn capasiti i ymdrin & thasgau o fewn y gwasanaethau yn
golygu bod y targed o 90% yn parhau i fod yn un anodd.

Er bod y Pwyllgor yn croesawu datblygu tai cymdeithasol ar yr ynys, holwyd ynglyn
ag effaith hynny ar y cymunedau Cymraeg pan fydd pobl ddi-Gymraeg yn dod i fyw
i'r anheddau hynny. Dywedodd y Pennaeth Tai bod y polisi Gosod Tai yn rhoi
blaenoriaeth i gyswlit ‘lleol’ ag Ynys Mon am gyfnod o 5 mlynedd pan fydd
unigolyn(ion) yn gwneud cais am dy Cyngor. Fodd bynnag, nid yw’r cyswillt lleol yn
golygu bod pawb sy’n ymgeisio am dy cymdeithasol yn siarad Cymraeg.

Nodwyd bod 29 ysgol & statws eco-ysgol yn cynnwys 2 ysgol uwchradd. Holwyd
ynglyn &'’r cynlluniau sydd ar y gweill i sicrhau bod y 3 ysgol uwchradd arall yn ennill
y statws hwn. Dywedodd y Cyfarwyddwr Addysg, Sgiliau a Phobl Ifanc bod y
Swyddog Newid Hinsawdd yn gweithio gydag ysgolion cynradd ac uwchradd ar hyd
a lled yr ynys yn gysylitiedig &'r statws eco-sgolion a'r blaenoriaethau o fewn y
mentrau sero net.

Ydi’r heriau ariannol sy’n wynebu llywodraeth leol yn creu risg i berfformiad da'r
Cyngor i'r dyfodol a sut mae’r Cyngor yn bwriadu lliniaru’r risg yma? Dywedodd y
Cyfarwyddwr Swyddogaeth (Adnoddau)/Swyddog Adran 151 y bydd sefydliadau
llywodraeth leol yn wynebu heriau ariannol dirfawr dros y blynyddoedd nesaf. Bydd
adroddiad ar y Cynllun Ariannol Tymor Canolig yn cael ei drafod yng nghyfarfod
nesaf y Pwyllgor Gwaith a fydd yn nodi’r sefylifa ariannol. Bydd yn rhaid i'r Cyngor
leihau ei wariant os na fydd cynnydd sylweddol i ariannu’r gwasanaethau y mae’n
eu darparu ar hyn o bryd. Fodd bynnag, nid yw lleihau gwariant bob amser yn
golygu lleihad mewn gwasanaethau. Bydd yn rhaid i'r Cyngor ystyried darparu
gwasanaethau sydd yn gost effeithiol ac ar yr un lefel ac fe allai hyn wella
perfformiad mewn rhai meysydd. Dylid ystyried y targedau yn ogystal, a p’'un ai a
ydynt yn rhy uchel neu angen eu diwygio rhyw fymryn i gyflawni’r gwasanaethau a
ddarperir gan y Cyngor. Aeth ymlaen i ddweud bod rhaid i'r Cyngor ddarparu’r
gwasanaethau statudol.

Cyfeiriwyd at y 6 ysgol sy’n derbyn cymorth ac sydd a chynllun adfer ariannol.
Holwyd ynglyn &'r cymorth y maent yn ei dderbyn. Dywedodd y Cyfarwyddwr
Addysg, Sgiliau a Phobl Ifanc bod cyfarfodydd a chymorth rheolaidd ar gael i'r
ysgolion hyn a bod yr Adran Gyllid yn monitro’r cynlluniau adfer ariannol.
Dywedodd y Cyfarwyddwr Swyddogaeth (Adnoddau)/Swyddog Adran 151 bod
gwaith ar y gweill i gefnogi ysgolion unigol a@’i bod hi’n anodd cyflawni rhai
cynlluniau ariannol ymhen blwyddyn. Fe all sefyllfa ariannol ysgolion newid o un
flwyddyn i’r llall wrth i fwy o blant ddechrau yn yr ysgol, sy’'n gallu helpu rhai



ysgolion i ddod allan o drafferthion ariannol. Fodd bynnag, pan fydd ysgolion unigol
yn wynebu toriadau, darperir cymorth i sicrhau na fydd y toriadau hynny’n effeithio
ar berfformiad yr ysgol.

¢ Mae’r adroddiad yn cynnwys y dangosydd perfformiad allweddol ‘canran y
strydoedd sy’n Ian’. Holwyd beth y mae glan yn ei olygu yng nghyd-destun y
dangosydd hwn. Dywedodd y Pennaeth Priffyrdd, Gwastraff ac Eiddo bod y
dangosydd perfformiad yn ymwneud & glendid strydoedd preswyl. Mae'r Safonau
Cenedlaethol yn cynnwys pedwar categori, sef A i D. Mae Cadwch Gymru’'n Daclus
hefyd yn adolygu hylendid strydoedd yn flynyddol.

¢ Roedd adroddiadau blaenorol ar y cerdyn sgorio yn amlygu tueddiadau yn
gysylltiedig &'r Dangosyddion Perfformiad Allweddol. Holwyd a fydd gwybodaeth
debyg yn cael ei chynnwys yn yr adroddiad ar gyfer y chwarter nesaf ac a oes
modd cymharu’r chwarter &’r un chwarter ar gyfer y flwyddyn flaenorol. Dywedodd y
Rheolwr Rhaglen, Cynllunio a Pherfformiad Corfforaethol y bydd yr adroddiad Ch2
yn cynnwys adran ychwanegol a fydd yn monitro’r tueddiadau ar gyfer pob
chwarter. Dywedodd y bydd yn ystyried cynnwys cymhariaeth &'r un chwarter ar
gyfer y flwyddyn flaenorol ond y gall gwybodaeth ychwanegol yn y cerdyn sgorio
gymhlethu’r wybodaeth yn y ddogfen. Mae’r broses o ddatblygu’r Cerdyn Sgorio
wedi cael ei drafod &'r Aelodau Portffolio, y Pwyllgor Gwaith a'r gwasanaethau i
gadarnhau’r dangosyddion ychwanegol i fonitro perfformiad y Cyngor. Mae’r
dangosyddion ychwanegol yn y Cerdyn Sgorio ar gyfer Ch1 yn seiliedig ar fesur
llwyddiant yn erbyn Cynllun y Cyngor. Efallai y bydd yn rhaid addasu’r cerdyn sgorio
dros y chwarteri nesaf yn ddibynnol ar yr adborth a dderbynnir.

o Mae’r cerdyn sgorio ar gyfer Ch1 yn dangos bod 1,847 o blant yn cael gwersi nofio
gan Mén Actif drwy gydol y flwyddyn. Holwyd p’un ai a yw'’r ffigurau’n cynnwys plant
sy’n cael gwersi nofio am un tymor yn unig. Cadarnhaodd y Pennaeth Rheoleiddio
a Datblygu Economaidd bod y ffigwr ar y cerdyn sgorio ar gyfer un tymor yn unig.

o Cyfeiriwyd at y dangosyddion Gofal Cymdeithasol a Llesiant yn gysylitiedig & nifer y
bobl hyn (65 oed a hyn) y mae’r awdurdod yn eu cefnogi mewn cartrefi gofal.
Soniwyd am y Fforwm Dementia yng Nghaergybi ar gyfer Gofalwyr a nodwyd nad
ydynt yn cael cydnabyddiaeth am y gwaith y maent yn ei wneud i gefnogi pobl &
dementia. Holwyd faint o bobl sydd & Dementia ar yr ynys. Dywedodd y Pennaeth
Gwasanaethau Oedolion bod nifer y bobl & Dementia ar Ynys Mén ac mewn
siroedd eraill ar gynnydd. Dywedodd bod gweithgareddau tebyg yn cael eu cynnal
ar hyd a lled yr Ynys. Dywedodd bod yr Adran Gwasanaethau Cymdeithasol yn
cydnabod pwysigrwydd cefnogi pobl & Dementia a’'u Gofalwyr, ond bod adnoddau’n
brin. Fodd bynnag, mae’r Cyngor yn gweithio &’r Sector Gwirfoddol a'r Gwasanaeth
lechyd i gydnabod unigolion & Dementia ac i ddarparu gwasanaethau ar eu cyfer
mewn cymunedau lleol.

Ar 6l adolygu’r Cerdyn Sgorio Corfforaethol ar gyfer Ch1, 2024/2025 a nodi ymateb
yr Aelod Portffolio a’r Swyddogion i’r materion a godwyd, PENDERFYNWYD:-

o Argymell adroddiad y cerdyn sgorio a'r mesurau lliniaru a amlinellwyd i'r
Pwyligor Gwaith.

ADRODDIAD PERFFORMIAD BLYNYDDOL 2023/24

Cyflwynwyd adroddiad y Pennaeth Proffesiwn (AD) a Thrawsnewid, a oedd yn cynnwys yr
Adroddiad Perfformiad a Llesiant Blynyddol ar gyfer 2023/2024, i'w ystyried gan y Pwyllgor.



Cyflwynwyd yr adroddiad gan y Cynghorydd Carwyn Jones, Aelod Portffolio Busnes
Corfforaethol a Phrofiad y Cwsmer. Dywedodd bod yr adroddiad yn nodi nifer o
gyflawniadau nodedig sydd wedi cyfrannu at nifer o welliannau ac yn darparu sylfaen
gadarn i gefnogi’r Cyngor er gwaetha’r heriau economaidd sydd o'i flaen. Cyfeiriodd at
waith y Fforwm laith a nododd ei bod hi wedi bod yn bleser mynychu digwyddiad a
drefnwyd gan y Fforwm yn Sioe Amaethyddol Ynys M6n ym mis Awst a bod y cydweithio i
hyrwyddo’r Gymraeg yn gadarnhaol. Cyfeiriodd at y prosiectau Gofal Cymdeithasol a
Llesiant, ac yn benodol at waith y gwasanaeth a’r cae 3G ym Modedern. Agorwyd trydydd
Cartref Clyd er bydd ein pobl ifanc er mwyn eu galluogi i aros yn eu cymuned leol ac i
sicrhau arbedion ariannol i'r Cyngor. Prosiectau Addysg — mae’r Cwricwlwm i Gymru wedi
cael ei gyflwyno ym mhob ysgol ac mae systemau wedi cael eu datblygu i fesur effaith
gwaith yn gysylltiedig a llesiant, cynhwysiant a lles plant, pobl ifanc a’r gweithlu. Tai —
mae’r gwaith o ddatblygu Tai Gofal Ychwanegol yn Nhyddyn Mostyn , Porthaethwy yn
mynd rhagddo. Yr Economi — mae’r unedau busnes ychwanegol wedi cael eu cwblhau yn
Llangefni a Chaergybi. Newid Hinsawdd — buddsoddi yn ein hadeiladau i'w gwneud yn fwy
effeithlon, lleihau’r ynni a ddefnyddir a lleihau allyriadau carbon y Cyngor. Diolchodd i staff
y Cyngor am eu cyflawniadau a’u gwaith caled yn ystod y flwyddyn.

Wrth graffu ar yr adroddiad, codwyd y pwyntiau canlynol gan y Pwyllgor a chafwyd ymateb
gan yr Aelod Portffolio Busnes Corfforaethol a Phrofiad y Cwsmer a’r Swyddogion.

e Mae’r adroddiad yn cyflwyno cyflawniadau nodedig sydd wedi cyfannu at nifer o
welliannau ar yr Ynys. Holwyd ynglyn &’r trefniadau i hyrwyddo a rhannu’r
cyflawniadau hynny ar draws yr Awdurdod a thu hwnt. Dywedodd yr Aelodau
Portffolio Busnes Corfforaethol a Phrofiad y Cwsmer bod Uned Gyfathrebu’r Cyngor
yn gyfrifol am hyrwyddo’r cyflawniadau nodedig drwy gyhoeddi datganiadau i'r wasg
a negeseuon ar y cyfryngau cymdeithasol. Dywedodd y Rheolwr Rhaglen, Cynllunio
a Pherfformiad Corfforaethol y bydd yr Adroddiad Perfformiad Blynyddol ar gyfer
2023/2024 yn cael ei ystyried gan y Cyngor llawn ddiwedd y mis ac y bydd
datganiad i'r wasg yn cael ei gyhoeddi i hyrwyddo cyflawniadau’r Cyngor yn ystod
2023/2024.

¢ Holwyd ynglyn &'r meysydd perfformiad penodol y dylid eu blaenoriaethu ar sail risg
yn ystod 2024/25. Cyfeiriodd y Rheolwr Cynllunio, Rhaglen a Pherfformiad
Corfforaethol at yr Hunanasesiad Corfforaethol ar gyfer 2023/24 a gyflwynwyd i'r
Pwyllgor ym mis Gorffennaf. Mae’r Hunanasesiad Corfforaethol Blynyddol yn nodi'r
chwe maes blaenoriaeth y bydd y Cyngor yn eu rhoi ar waith er mwyn gwella. Bydd
diweddariad yn cael ei gyflwyno i'r Pwyllgor Sgriwtini Corfforaethol ddechrau’r
flwyddyn ar hynt y meysydd allweddol sydd wedi’'u nodi yn yr adroddiad. Wrth
ymateb i'r sylwadau ynglyn &'r meysydd perfformiad y dylid eu blaenoriaethu ar sail
risg yn ystod 2024/25 dywedodd y Prif Weithredwr y bydd adnoddau ariannol y
Cyngor a’r galw am wasanaethau yn ffactor risg oherwydd bod y boblogaeth yn
heneiddio a’r pwysau ar y gwasanaethau plant a thai.

e Mae’r adroddiad yn trafod mai'r prif reswm dros yr oedi cyn lansio'r Porth Tenantiaid
Digidol oedd gwaith uwchraddio TG ychwanegol yr oedd ei angen ar y tim Tai.
Holwyd pa ffactorau eraill (os o gwbl) a gyfrannodd at yr oedi hwn a pha
ddiweddariadau cyfathrebu a ddarparwyd i denantiaid yn eu hysbysu am yr oedi
cyn lansio'r porth. Dywedodd y Pennaeth Gwasanaethau Tai bod y gwasanaeth
wedi gorfod blaenoriaethu’r gwaith o uwchraddio ei systemau a bod hynny wedi
arwain at oedi wrth lansio’r Porth Tenantiaid Digidol. Cafodd y Gwasanaethau Tai
gyfle i gyfrannu at y CRM Corfforaethol ac mae systemau’r Gwasanaethau Tai wedi
gwella o ganlyniad. Mae’r Cyngor wedi cyfathrebu &’i denantiaid drwy'r Panel



Tenantiaid Digidol a’r Fforwm Tenantiaid i'w diweddaru ynglyn &'r oedi gyda’r porth
tenantiaid digidol.

¢ Mae’r adroddiad yn amlygu bod y gwaith o osod pontynau glanio newydd ym
Mhorth Amlwch a Phier San Siér wedi cael ei ohirio. Holwyd ynglyn &’r hyn a
gyfrannodd at y penderfyniad hwn. Dywedodd y Pennaeth Rheoleiddio a Datblygu
Economaidd bod y gwelliannau i’'r pontynau glanio wedi cael eu gohirio oherwydd
bod y costau wedi cynyddu a felly roedd yn rhaid adolygu’r costau hynny. Bydd y
gwaith o osod y pontwn newydd ym Mhier San Siér yn dechrau ddiwedd y flwyddyn
ariannol. Ym Mhorth Amiwch bydd yn rhaid ystyried dyluniad mwy addas oherwydd
natur y Porth. Bydd yn rhaid dod o hyd i ffynonellau cyllid eraill yn ogystal er mwyn
ymorol am y costau cynnal a chadw yn y dyfodol.

¢ Mae’r argyfwng costau byw wedi creu heriau ariannol sylweddol i'r Cyngor. Codwyd
cwestiynau ynglyn & sut mae’r her yma’n cael ei adlewyrchu yn yr Adroddiad
Perfformiad Blynyddol. Dywedodd y Prif Weithredwr mai’r Cyngor yw’r unig Iwybr i
bobl pan fyddant mewn caledi. Mae’r galw am wasanaethau yn cynyddu ac mae
hyn yn rhoi pwysau ar adnoddau’r Cyngor. Aeth ymlaen i ddweud y bydd y
Dashfwrdd Tlodi a’r Cerdyn Sgorio Corfforaethol yn amlygu’r tueddiadau pan fydd
cynnydd yn y galw am wasanaeth.

e Mae’r adroddiad yn nodi tri maes sy’n tanberfformio yn erbyn y targedau a osodwyd
yn ystod 2023/2024 (Ceisiadau Rhyddid Gwybodaeth, Pobl Ifanc sydd ddim mewn
Addysg, Cyflogaeth na Hyfforddiant a'r Grant Cyfleusterau i'r Anabl). Gofynnwyd
am ddiweddariad ar y dangosyddion hyn. Dywedodd y Rheolwr Cynllunio, Rhaglen
a Pherfformiad Corfforaethol ei bod hi’n rhy fuan ar hyn o bryd gan fod cynlluniau’n
cael eu rhoi ar waith i fynd i’r afael &'r meysydd sy’n tanberfformio.

Ar 6l adolygu’r Adroddiad Perfformiad Blynyddol 2023/2024 a nodi ymatebion yr
Aelod Portffolio a’r Swyddogion i’r pwyntiau a godwyd, PENDERFYNWYD:-

¢ Cytuno bod cynnwys Adroddiad Perfformiad 2023/24 yn adlewyrchiad teg a
chyflawn o waith yr Awdurdod dros y cyfnod hwn ac argymell bod y Pwyligor
Gwaith yn ei fabwysiadu ar 6l ei ystyried ymhellach.

BLAEN RAGLEN WAITH

Cyflwynwyd adroddiad y Rheolwr Sgriwtini, a oedd yn cynnwys Blaen Raglen Waith y
Pwyllgor ar gyfer 2024/2025, i'w ystyried gan y Pwylligor.

PENDERFYNWYD cadarnhau’r fersiwn ddiweddaraf o’r Flaen Raglen Waith ar gyfer
2024/25 fel y’i cyflwynwyd.

CYNGHORYDD DOUGLAS FOWLIE
CADEIRYDD



